
తనచెంతఁ బార్వతీధవశాపమోక్ష

మొనరించి పెక్కేడు లుర్విభాగమునఁ 

బన్ని డెబ్బదిపద్మభవులచేఁ బూజ 

గొన్నవాఁ డెంతయుఁ గోమలగాత్రి! 

యతివ యనంతపురావాసుఁ డురగ 

పతిశాయి యొప్పు శ్రీపద్మనాభుండు 

వరదుండె యలతిరువణ్వూరశార 

పురమునఁ గృష్ణుండు పొలఁతుక చెలఁగుఁ 

దవిలి దక్షిణమరుత్తటపురి [1]లోక 

ధవుఁ డైనయప్పుడు తనుమధ్య! యొప్పు

శ్రీమూళిధామపురీ సీమశౌరి 

కోమలి! విఘటవర్తకుఁడునా నుండుఁ

బ్రోదిమై శార్దూలపురిరమానాధుఁ 

డాదిమాహ్వయుఁడునా నలివేణి వెలయు 

నారాయణాఖ్యుండు నౌ పురస్టలిని 

నీరజోదరుఁ డొప్పు నీరజగంధి 

లలన! శ్రీవళ్ళనాళపురంబునందు 

బలిచిరశ్రయమాణపతి యనం గలఁడు 

శ్రీసారభృంగపురీవాసుఁ డైన 

యాసారసాక్షుఁ డోయమ్మ భాసిల్లుఁ





	↑ లోన

